
Azərbaycan Respublikası Daxili İşlər Nazirliyinin Daxili 
Qoşunları hərbi qulluqçularının təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu 

maddəsinin 23-cü bəndini rəhbər tutaraq qərara alıram:
Xidməti vəzifələrini və hərbi hissə qarşısında qoyulmuş 

tapşırıqları yerinə yetirərkən fərqləndiklərinə görə Daxili İşlər 
Nazirliyi Daxili Qoşunlarının aşağıdakı hərbi qulluqçuları təltif 
edilsinlər:

“Vətən uğrunda” medalı ilə

Hüseynov Tofiq Vaqif oğlu – general-mayor
Muradov İnqilab Heydər oğlu   – general-mayor

“Hərbi xidmətlərə görə” medalı ilə

Babayev Elxan Eyyub oğlu – polkovnik-leytenant
Həsənov Ayaz Şərif oğlu – polkovnik-leytenant
Xanbabayev Vahid Qəzənfər oğlu– polkovnik-leytenant
Kazımov Elbəy Cəfər oğlu – polkovnik-leytenant

Kərimov Oqtay Nəbi oğlu – polkovnik-leytenant
Kərimov Təbriz Vidadi oğlu – polkovnik-leytenant
Məmmədov Kamil İsmət oğlu – polkovnik-leytenant
Murğuzov İlqar Bəhram oğlu – polkovnik-leytenant
Mustafayev Urfan Lətif oğlu – tibb xidməti polkovnik-

leytenantı
Zeynalov Namiq Qafar oğlu – polkovnik-leytenant
Əliyev Hüseyn Ağasəf oğlu  – mayor
İsmayılov Ceyhun Təbriz oğlu 	 – mayor
Məmmədov Kamran Kamil oğlu  – mayor
Quliyev Qəşəm Qalib oğlu   – kapitan
Yusifov Məmməd Ələkbər oğlu  – kapitan
Məmmədov Cavanşir Əlsəddar oğlu – baş gizir.

İlham ƏLIYEV  
Azərbaycan Respublikasının Prezidenti

Bakı şəhəri, 11 mart 2020-ci il

“Azərbaycan Respublikasının hərbi əməliyyatlar nəticəsində işğal 
olunmuş və bununla əlaqədar zərər çəkmiş ərazilərinin bərpası və 

yenidən qurulması üzrə Dövlət Komissiyası haqqında” Azərbaycan 
Respublikası Prezidentinin 1996-cı il 12 iyul tarixli 471 nömrəli 

Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

1. “Azərbaycan Respublikasının 
hərbi əməliyyatlar nəticəsində işğal 
olunmuş və bununla əlaqədar zərər 
çəkmiş ərazilərinin bərpası və yenidən 
qurulması üzrə Dövlət Komissiyası 
haqqında” Azərbaycan Respublikası 
Prezidentinin 1996-cı il 12 iyul tarixli 
471 nömrəli Fərmanının (Azərbaycan 
Respublikasının Qanunvericilik Toplusu, 
2004, № 7, maddə 535; 2006,  
№ 7, maddə 588; 2010, № 2, maddə 
80; 2015, № 11, maddə 1301; 2017,  
№ 1, maddə 51) 1-ci hissəsi ilə yara-
dılmış Dövlət Komissiyasının tərkibi 
aşağıdakı redaksiyada verilsin:

“Dövlət Komissiyasının sədri

Şahin Mustafayev − Azərbaycan 
Respublikası Baş Nazirinin müavini 

Dövlət Komissiyasının üzvləri

Naxçıvan Muxtar Respublikasının 
Baş Naziri 

Azərbaycan Respublikası Müdafiə 
nazirinin müavini 

Azərbaycan Respublikası Daxili İşlər 
nazirinin müavini

Azərbaycan Respublikası Fövqəladə 
Hallar nazirinin müavini

Azərbaycan Respublikası Ədliyyə 
nazirinin müavini

Azərbaycan Respublikası İqtisadiy-
yat nazirinin müavini

Azərbaycan Respublikası Maliyyə 
nazirinin müavini

Azərbaycan Respublikası Nəqliyyat, 
Rabitə və Yüksək Texnologiyalar naziri-
nin müavini

 Azərbaycan Respublikası Qaçqın-
ların və Məcburi Köçkünlərin İşləri üzrə 
Dövlət Komitəsinin sədri 

Azərbaycan Respublikası Dövlət 
Şəhərsalma və Arxitektura Komitəsinin 
sədri 

Azərbaycan Respublikası Ailə, 
Qadın və Uşaq Problemləri üzrə Dövlət 
Komitəsinin sədri

Azərbaycan Respublikası Dövlət 
Təhlükəsizliyi Xidmətinin rəisi

Azərbaycan Respublikası Dövlət 
Sərhəd Xidmətinin rəisi  

Azərbaycan Respublikası Mərkəzi 
Bankının sədri

Azərbaycan Respublikası 
Ərazilərinin Bərpası və Yenidən Qurul-
ması üzrə Agentliyin direktoru.”.  

İlham ƏLIYEV  
Azərbaycan Respublikasının 

Prezidenti
Bakı şəhəri, 11 mart 2020-ci il

Azərbaycan Respublikası Prezidentinin “Azərbaycan Respublikası 
Nəqliyyat, Rabitə və Yüksək Texnologiyalar Nazirliyinin Dövlət 

Avtomobil Nəqliyyatı Xidmətinin fəaliyyətinin təmin edilməsi haqqında” 
2011-ci il 20 iyul tarixli 472 nömrəli və “Azərbaycan Respublikasında 

nəqliyyat, rabitə və yüksək texnologiyalar sahəsində idarəetmənin 
təkmilləşdirilməsi ilə bağlı bəzi tədbirlər haqqında” 2018-ci il 12 yanvar 

tarixli 1785 nömrəli fərmanlarında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

1. “Azərbaycan Respublikası 
Nəqliyyat, Rabitə və Yüksək Texnolo-
giyalar Nazirliyinin Dövlət Avtomobil 
Nəqliyyatı Xidmətinin fəaliyyətinin 
təmin edilməsi haqqında” Azərbaycan 
Respublikası Prezidentinin 2011-ci il 
20 iyul tarixli 472 nömrəli Fərmanında 
(Azərbaycan Respublikasının Qanunve-
ricilik Toplusu, 2011, № 7, maddə 634; 
2016, № 6, maddə 1067, № 11, maddə 
1841; 2018, № 9, maddə 1840) aşağı-
dakı dəyişikliklər edilsin:

1.1. Fərmanın adında, preambula-
sında (ikinci halda) və 1-ci hissəsində 
“Respublikası” sözü “Respublikasının” 
sözü ilə və “Nazirliyinin” sözü “Nazirliyi 

yanında” sözləri ilə əvəz edilsin;
1.2. həmin Fərmanla təsdiq edilmiş 

“Azərbaycan Respublikası Nəqliyyat, 
Rabitə və Yüksək Texnologiyalar Na-
zirliyinin Dövlət Avtomobil Nəqliyyatı 
Xidməti haqqında Əsasnamə” üzrə:

1.2.1. adında və 1-ci hissəsində 
“Respublikası” sözü “Respublikasının” 
sözü ilə və “Nazirliyinin” sözü “Nazirliyi 
yanında” sözləri ilə əvəz edilsin;

1.2.2. aşağıdakı məzmunda 9.6-1-ci 
bənd əlavə edilsin:

“9.6-1. avtomobil nəqliyyatı ilə 
beynəlxalq sərnişin və yük daşımaları 
fəaliyyətinin operatorunu uçota almaq;”.

2. Azərbaycan Respublikası Prezi-
dentinin 2018-ci il 12 yanvar tarixli 1785 
nömrəli Fərmanı (Azərbaycan Respub-
likasının Qanunvericilik Toplusu, 2018, 

№ 1, maddə 41; 2019, № 1, maddə 95, 
№ 6, maddə 1027, № 11, maddə 1702, 
№ 12, maddə 1929) ilə təsdiq edilmiş 
“Azərbaycan Respublikasının Nəqliyyat, 
Rabitə və Yüksək Texnologiyalar Nazir-
liyi haqqında Əsasnamə”yə aşağıdakı 
məzmunda 3.0.15-1-ci yarımbənd əlavə 
edilsin:

“3.0.15-1. avtomobil nəqliyyatı ilə 
beynəlxalq sərnişin və yük daşımaları 
fəaliyyətinin operatorunun uçota alınma-
sını təşkil etmək;”.

İlham ƏLIYEV  
Azərbaycan Respublikasının 

Prezidenti
Bakı şəhəri, 11 mart 2020-ci il

AZƏRBAYCAN   RESPUBLİKASININ  NAZİRLƏR   KABİNETİNİN  QƏRARI
№  85                                        						                     Bakı şəhəri, 7 mart 2020-ci il

“Təhsil haqqında dövlət 
sənədlərinin nümunələri və onların 
verilməsi Qaydaları”nın təsdiq edilməsi 
haqqında” Azərbaycan Respublikası 
Nazirlər Kabinetinin 2010-cu il 29 aprel 
tarixli 82 nömrəli Qərarında dəyişiklik 
edilməsi barədə

Azərbaycan Respublikası 
Konstitusiyasının 119-cu maddəsinin 
səkkizinci abzasını rəhbər tutaraq, 
Azərbaycan Respublikası Təhsil 
Nazirliyinin təklifinə əsasən Azərbaycan 
Respublikasının Nazirlər Kabineti qərara 
alır:

Azərbaycan Respublikası Nazirlər 
Kabinetinin 2010-cu il 29 aprel tarixli 
82 nömrəli Qərarı (Azərbaycan 
Respublikasının Qanunvericilik Toplusu, 
2010, № 4, maddə 372; 2011, № 3, 
maddə 235; 2013, № 5, maddə 567; 2014, 
№ 5, maddə 571; 2016, № 6, maddə 
1203, № 11, maddə 1967; 2017, № 6, 
maddə 1222; 2018, № 11, maddə 2428, 
№ 12 (II kitab), maddə 2738) ilə təsdiq 
edilmiş “Ali təhsil pilləsinin bakalavr və 
magistr səviyyələrində təhsil haqqında 
dövlət sənədlərinin nümunələri və 
onların verilməsi Qaydası”nda aşağıdakı 
dəyişikliklər edilsin:

1.  4.5-ci bəndin səkkizinci abzasında 
“(ixtisaslaşmış Elmi Şuranın)” sözləri 
“(ixtisaslaşdırılmış şuranın)” sözləri ilə əvəz 
edilsin.

2.  Qaydanın 3-6 nömrəli əlavələrində 
mətn üzrə “ELMİ ŞURANIN” sözləri 
“ŞURANIN” sözü ilə əvəz edilsin.

3. Qaydanın 3 və 4 nömrəli əlavələrinə 
mətn üzrə “doktoranturada təhsili davam 
etdirmək” sözlərindən sonra “(magistr 
dissertasiyasını müdafiə edənlərə 
münasibətdə)” sözləri əlavə edilsin.

Əli ƏSƏDOV,  
 Azərbaycan Respublikasının  

Baş Naziri

12 mart 2020-ci il, cümə axşamı 5
Hacı Zeynalabdin Tağıyevin abidəsinin ucaldılması haqqında

Azərbaycan Respublikası Prezidentinin Sərəncamı
Azərbaycan neft sənayesinin 

təşəkkülündə mühüm xidmətləri 
olmuş böyük xeyriyyəçi, maarifpərvər 
və ictimai xadim Hacı Zeynalabdin 
Tağıyevin xatirəsinin əbədiləşdirilməsi 
məqsədilə Azərbaycan Respublikası 
Konstitusiyasının 109-cu maddəsinin 
32-ci bəndini rəhbər tutaraq qərara 
alıram: 

1. Bakı şəhərində böyük xeyriyyəçi 
və ictimai xadim Hacı Zeynalabdin 
Tağıyevin abidəsi ucaldılsın. 

2. Bakı Şəhər İcra Hakimiyyəti 
Azərbaycan Respublikasının 
Mədəniyyət Nazirliyi ilə birlikdə Hacı 
Zeynalabdin Tağıyevin abidəsinin 
ucaldılması ilə bağlı tədbirlərin həyata 
keçirilməsini təmin etsin. 

3. Azərbaycan Respublikasının 
Nazirlər Kabineti bu Sərəncamdan irəli 
gələn məsələləri həll etsin.

İlham ƏLIYEV  
Azərbaycan Respublikasının 

Prezidenti
Bakı şəhəri, 11 mart 2020-ci il

Azərbaycanın daha iki vətəndaşında koronavirus 
infeksiyasına yoluxma faktı qeydə alınıb

�� Azərbaycan Respublikasının iki vətəndaşında 
koronavirus infeksiyasına yoluxma faktı qeydə alınıb.

Nazirlər Kabinetinin yanında 
operativ qərargahdan verilən məlumata 
görə, İran İslam Respublikasında 
müalicə olunduqdan sonra Azərbaycana 
qayıdan 1969-cu il təvəllüdlü qadının 
səhhətində problemlər yarandığından 
xəstəxanaya müraciət edib. Müayinələr 

zamanı onda ağır autoimmun xəstəlik 
olan qırmızı qurdeşənəyi, 4-cü 
sinif lupus nefriti və xroniki böyrək 
çatışmazlığının olduğu müəyyən 
edilib. Eyni zamanda, müayinələr 
zamanı həmin şəxsin koronavirus 
infeksiyasına yoluxduğu da aşkarlanıb. 

Hazırda xüsusi rejimli xəstəxanaya 
yerləşdirilmiş xəstənin səhhəti orta ağır 
qiymətləndirilir, onun müalicəsi ilə bağlı 
müvafiq tədbirlər görülür.

İtaliyadan qayıdan 1997-ci il 
təvəllüdlü tələbədə isə yüksək bədən 
hərarəti müşahidə olunub, müayinə 
zamanı onun koronavirus infeksiyasına 
yoluxduğu müəyyən edilib, həmin şəxs 
xüsusi rejimli xəstəxanaya yerləşdirilib. 
Xəstənin vəziyyəti sabitdir.

Bundan əvvəl, koronavirus 
infeksiyasına yoluxma faktı qeydə 
alındıqdan sonra xüsusi rejimli 
xəstəxanaya yerləşdirilmiş 1938-ci il 
təvəllüdlü Azərbaycan Respublikası 
vətəndaşının səhhəti sabit ağırdır. 
Xəstə ciddi nəzarət altında saxlanılır və 
müalicəsi ilə bağlı bütün zəruri tədbirlər 
həyata keçirilir.

Koronavirus infeksiyası aşkarlanmış 
digər şəxslərin xüsusi rejimli 
xəstəxanalarda müalicəsi davam 
edir, onların səhhətləri hazırda sabit 
normaldır.  

AZƏRTAC

Energetika Nazirliyində vətəndaş qəbulu keçirilib

�� Energetika naziri Pərviz Şahbazov nazirlikdə növbəti 
dəfə vətəndaşları qəbul edib. 

Energetika Nazirliyində 
AZƏRTAC-a bildirilib ki, qəbul zamanı 
elektrik enerjisindən istifadəyə 
görə yaranmış borcun ödənilməsi, 
sayğaclaşma, işlə təminat və digər 
məsələlərlə bağlı müraciətlər diqqətə 
çatdırılıb. 

Qəbulda səsləndirilən müraciətlər 
dinlənilib və qaldırılan məsələlərin 
öyrənilməsi və qanunvericiliyin 
tələblərinə uyğun həll edilməsi üçün 
nazirliyin aidiyyəti struktur bölmələrinə 
müvafiq tapşırıqlar verilib.

Qeyd edək ki, Energetika Nazirliyi 
tərəfindən vətəndaş müraciətlərinə 
baxılması işinin səmərəli təşkili 
məqsədilə vətəndaşların qəbulu 
qrafikinə uyğun olaraq, nazirlikdə və 
regionlarda vətəndaş qəbulu davam 
edir.

Meliorasiya və Su Təsərrüfatı ASC-nin sədri 
Göygöl rayonunda vətəndaşlarla görüşüb

�� Mərkəzi icra 
hakimiyyəti orqanları 
rəhbərlərinin şəhər və 
rayonlarda vətəndaşların 
qəbulu cədvəlinə uyğun 
olaraq, Azərbaycan 
Meliorasiya və Su Təsərrüfatı 
ASC-nin sədri Əhməd 
Əhmədzadə martın 11-də 
Göygöl rayonunda sakinləri 
fərdi qaydada qəbul edib.

AZƏRTAC-ın bölgə müxbiri xəbər 
verir ki, qəbuldan əvvəl Azərbaycan 
Meliorasiya və Su Təsərrüfatı ASC-nin 
sədri Əhməd Əhmədzadə və Göygöl 
Rayon İcra Hakimiyyəti başçısının 
müavini Turani Əliyev ümummilli lider 
Heydər Əliyevin abidəsini ziyarət edib, 
ulu öndərin əziz xatirəsinə ehtiramlarını 
bildiriblər.

Sonra Azərbaycan Meliorasiya və 
Su Təsərrüfatı ASC-nin sədri Əhməd 
Əhmədzadə Göygöl Suvarma Sistemləri 
İdarəsinin inzibati binasında rayondan 
olan vətəndaşlarla görüşüb, onların 
müraciətlərini dinləyib.

Müraciətlər, əsasən, suvarma 
suyuna tələbatın ödənilməsi üçün 
yeni boru xətlərinin çəkilməsi, nasos 

stansiyaların tikintisi, subartezian 
quyularının cəmiyyətin balansına 
götürülməsi, yeni subartezian 
quyularının qazılması, suvarma 
kanallarının beton üzlüyə alınması və 
digər məsələləri əhatə edib.

Hər bir vətəndaşın müraciətini 
dinləyən Azərbaycan Meliorasiya 
və Su Təsərrüfatı ASC-nin sədri 
Əhməd Əhmədzadə şikayətlərin qısa 
müddətdə araşdırılaraq zəruri tədbirlərin 
görülməsi barədə məsul işçilərə müvafiq 
tapşırıqlar verib. Vətəndaşlar tərəfindən 
qaldırılan məsələlərin bir qismi yerində 
həll olunub, araşdırılmasına ehtiyac olan 
müraciətlər nəzarətə götürülüb.

Sakinlər bölgələrdə vətəndaşların 
qəbulu və müraciətlərinə baxılması üçün 
rahat və əlverişli şərait yaradılmasından 
razılıqlarını dilə gətirərək, göstərilən 
diqqət və qayğıya görə Prezident İlham 
Əliyevə minnətdarlıqlarını bildiriblər.

Qeyd edək ki, eyni gündə 
Azərbaycan Meliorasiya və Su 
Təsərrüfatı ASC-nin sədr müavinləri 
Rafiq Aslanov Samux rayonunda, 
Zakir Quliyev isə Goranboy rayonunda 
vətəndaşları fərdi qaydada qəbul 
edib, onların müraciət və şikayətlərinə 
baxıblar. 

OPEC 2020-ci ildə Azərbaycanda  
neft hasilatı ilə bağlı proqnozları açıqlayıb

�� OPEC-in neft bazarı 
haqqında mart hesabatında 
bildirilir ki, 2020-ci ildə 
Azərbaycanda neft hasilatı 
sutkada 0,01 milyon barel 
azalaraq 0,77 milyon barel/
sutka təşkil edəcək.

Fevral hesabatında Azərbaycanda 
neft hasilatının 0,01 milyon barel 
artacağı proqnozlaşdırılırdı.

OPEC-in məlumatlarına əsasən, 
yanvar ayında ölkədə 0,79 milyon barel/
sutka maye karbohidrogen hasil olunub 
və 2019-cu ilin dekabrı ilə müqayisədə 
dəyişməz qalıb.

Hesabat dövründə 665 min barel/
sutka neft hasil olunub. Bu göstərici 
2019-cu ilin dekabrı ilə müqayisədə 2 
min barel/sutka azdır.

2019-cu ildə Azərbaycanda neft 
hasilatı 0,002 milyon barel/sutka azalıb 
və 0,79 milyon barel/sutka təşkil edib.

